
KOMUNIKATË PËR SHTYP 

Hapet Këndi i parë i karrierës për nxënësit e shkollave fillore  
 

Projekti i USAID-it për arsim fillor (PEP) e ka hapur sot Këndin e karrierës në Shkollën 
fillore "Sh. Kliment Ohridski" në Manastir, që e përforcon arsimin mbi karrierën me 
ofron informata dhe materiale për mësimdhënësit dhe nxënësit. Ky është Këndi i parë 
prej gjithsej gjashtë këndeve që do të themelohen nga USAID-i si pilot në komuna të 
ndryshme të Maqedonisë, për t'i ndihmuar nxënësve në rritjen e vetëdijes për 
marrëdhënien mes shkollave dhe punësimit që në moshën e hershme, si dhe për 
rëndësinë e mësimit.  
 
"Edukimi mbi karrierën i mundëson nxënësve të mësojnë për mundësitë e ndryshme 
të karrierës dhe për lidhjen me përparësitë, dobësitë dhe interesat. Kjo ju ndihmon 
edhe në të menduarit se cilat lëndë duhet t'i zgjedhin për ta zgjedhur punën e 
ëndërriar," ka thënë LeAnna Marr, Drejtoreshë e Zyrës së USAID-it për arsim.  
 
Eksponimi i nxënësve ndaj arsimit të karrierës në moshën e hershme ju ndihmon atyre 
dhe prindërve në marrjen e vendimeve të informuara në fazat kyçe të arsimit, 
përfshirë edhe zgjedhjen e lëndëve zgjedhore në shkollat fillore, krahasimin mes 
shkollave të mesme profesionale dhe gjimnazeve, vendin e mësimit të mëtejshëm 
dhe prioritetet gjegjëse të punësimit.  
 
Përveç informatave për mundësitë e ardhshme arsimore dhe karrierat e ndryshme, 
Këndi i karrierës do t'i mundësojë nxënësve këshillim dhe vlerësim të karrierës, që ju 
ndihmon në identifikimin e interesave, vlerave dhe aftësive personale. Për prindërit, 
Këndet do të kenë mundësi informimi, si për shembull udhëzuesit e ndryshëm dhe do 
të sigurojnë këshillim individual sipas kërkesës.  
 
  
SHËNIM PËR REDAKTORËT: 
 
Projekti i USAID-it për arsim fillor (PEP) implementohet nga Akademia për zhvillim arsimor (AED) 
dhe punon me të gjitha shkollat fillore publike në Maqedoni. Projekti e synon përmirësimin e 
cilësisë së mësimdhënies dhe rritjen e aftësive të nxënësve për gjetjen e punës. Synimi i 
Programit arsimor të USAID-it është përforcimi i arsimit në Maqedoni dhe përkrahja e 
përpjekjeve për decentralizim, përgjatë kërkesës së Maqedonisë për anëtarësim në BE.   
 
Që nga viti 1993, populli amerikan ka investuar rreth 500 milionë dollarë amerikanë në 
Maqedoni përmes USAID-it. USAID është duke implementuar projekte me të cilat krijohen 



vende të punës, zvogëlohet korrupsioni dhe përgatiten studentët e Maqedonisë për forcën e 
punës. Këto nisma e përkrahin tranzicionin e Maqedonisë drejt demokracisë stabile. USAID 
siguron ndihmë ekonomike dhe humanitare për më tepër se 100 shtete. Për më tepër 
informata, ju lutemi vizitoni: http://macedonia.usaid.gov/  
 
 
 


